К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Торъя категория гражданаӧс оланінӧн (олан жыръясӧн) 
могмӧдӧм серти социальнӧя отсалан мераяс сетӧмкӧд йитчӧм 
ӧткымын юалӧм йылысь» Коми Республикаса Оланпаслысь 
2, 3 да 7 статьяяс збыльмӧдан мераяс йылысь» Коми Республикаса Веськӧдлан котырлӧн 2016 во рака тӧлысь 28 лунся 152 №-а шуӧмӧ 
вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны «Торъя категория гражданаӧс оланінӧн (олан жыръясӧн) могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь» Коми Республикаса Оланпаслысь 2, 3 да 7 статьяяс збыльмӧдан мераяс йылысь» Коми Республикаса Веськӧдлан котырлӧн 2016 во рака тӧлысь 28 лунся 152 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс вежысь  –
Коми Республикаса сьӧм овмӧс министр                                         В. Казаков
Сыктывкар
2024 вося тӧвшӧр тӧлысь 15 лун
10 № 
Коми Республикаса Веськӧдлан котырлӧн
2024 во тӧвшӧр тӧлысь 15 лунся 10 №-а шуӧм дорӧ
СОДТӦД
«Торъя категория гражданаӧс оланінӧн (олан жыръясӧн) 
могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь» Коми Республикаса Оланпаслысь 2, 3 да 7 статьяяс 
збыльмӧдан мераяс йылысь» Коми Республикаса Веськӧдлан котырлӧн 2016 во рака тӧлысь 28 лунся 152 №-а шуӧмӧ пыртӧм
ВЕЖСЬӦМЪЯС
«Торъя категория гражданаӧс оланінӧн (олан жыръясӧн) могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь» Коми Республикаса Оланпаслысь 2, 3 да 7 статьяяс збыльмӧдан мераяс йылысь» Коми Республикаса Веськӧдлан котырлӧн 2016 во рака тӧлысь 28 лунся 152 №-а шуӧмын:
1) 1 пунктын:
а) 7 пунктулын «7 №-а содтӧд серти.» кывъяс вежны «7 №-а содтӧд серти;» кывъясӧн;
б) содтыны татшӧм сюрӧса 8 пунктув:
«8) Коми Республикаын муниципальнӧй районъясса, муниципальнӧй кытшъясса да кар кытшъясса муниципальнӧй юкӧнъяслӧн меставывса асвеськӧдлан органъясӧн торъя оланін фондысь олан жырсӧ киритӧм йылысь да «Торъя категория гражданаӧс оланінӧн (олан жыръясӧн) могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь» Коми Республикаса Оланпаслӧн 1 статьяса 1 пунктын индӧм гражданалӧн кувсьӧм дырйи тыр арлыдтӧм челядькӧд, верӧскӧд (гӧтыркӧд) социальнӧя медалан сёрнитчӧм кырымалӧм йылысь помшуӧм примитан пӧрадоксӧ 8 №-а содтӧд серти.»;
2) содтыны 8 №-а содтӧд тайӧ вежсьӧмъяс дорӧ содтӧдын индӧм серти.
«Торъя категория гражданаӧс оланінӧн 
(олан жыръясӧн) могмӧдӧм серти социальнӧя 
отсалан мераяс сетӧмкӧд йитчӧм ӧткымын юалӧм йылысь» 
Коми Республикаса Оланпаслысь 
2, 3 да 7 статьяяс збыльмӧдан мераяс йылысь» 
Коми Республикаса Веськӧдлан котырлӧн 
2016 во рака тӧлысь 28 лунся 152 №-а 
шуӧмӧ пыртӧм вежсьӧмъяс дорӧ
СОДТӦД
«ВЫНСЬӦДӦМА
Коми Республикаса Веськӧдлан котырлӧн  
2016 во рака тӧлысь 28 лунся 152 №-а шуӧмӧн
(8 №-а содтӧд)
Коми Республикаын муниципальнӧй районъясса, 
муниципальнӧй кытшъясса да кар кытшъясса муниципальнӧй юкӧнъяслӧн меставывса асвеськӧдлан органъясӧн торъя оланін фондысь олан жырсӧ киритӧм йылысь да «Торъя категория гражданаӧс оланінӧн 
(олан жыръясӧн) могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь» Коми Республикаса Оланпаслӧн 1 статьяса 1 пунктын индӧм гражданалӧн кувсьӧм дырйи тыр арлыдтӧм челядькӧд, верӧскӧд (гӧтыркӧд) социальнӧя медалан сёрнитчӧм кырымалӧм йылысь помшуӧм примитан
ПӦРАДОК 
1. Тайӧ Пӧрадокыс ладмӧдӧ Коми Республикаын муниципальнӧй районъясса, муниципальнӧй кытшъясса, кар кытшъясса муниципальнӧй юкӧнъяслӧн меставывса асвеськӧдлан органъясӧн (водзӧ – меставывса асвеськӧдлан органъяс) торъя оланін фондысь олан жырсӧ киритӧм йылысь да «Торъя категория гражданаӧс оланінӧн (олан жыръясӧн) могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь» Коми Республикаса Оланпаслӧн 1 статьяса 1 пунктын индӧм гражданалӧн кувсьӧм дырйи тыр арлыдтӧм челядькӧд, верӧскӧд (гӧтыркӧд) социальнӧя медалан сёрнитчӧм кырымалӧм йылысь помшуӧм примитан юалӧмъяссӧ (водзӧ – Пӧрадок).
2. Сэк, кор кувсьӧма бать-мамтӧм, бать-мам дӧзьӧртӧг кольӧм челядь, бать-мамтӧм да бать-мам дӧзьӧртӧг кольӧм челядь лыдысь йӧз категорияӧ пырысь гражданин, коді вӧлі торъя олан жыр медалан сёрнитчӧм серти олан жыр медалысьӧн (водзӧ – медалысь, олан жыр), меставывса асвеськӧдлан органлы быть колӧ примитны торъя оланін фондысь олан жырсӧ киритӧм йылысь помшуӧм да кырымавны оланінӧ овмӧдӧм да торъя олан жыр медалан сёрнитчӧмӧ пыртӧм тыр арлыдтӧм челядькӧд, медалысьлӧн верӧскӧд (гӧтыркӧд) тайӧ олан жыр серти социальнӧя медалан сёрнитчӧм (водзӧ – торъя оланін фондысь олан жырсӧ киритӧм да социальнӧя медалан сёрнитчӧмсӧ кырымалӧм йылысь  помшуӧм).
3. Торъя оланін фондысь олан жырсӧ киритӧм да социальнӧя медалан сёрнитчӧмсӧ кырымалӧм йылысь помшуӧмсӧ примитӧны торъя оланін фондысь олан жырсӧ киритӧм да олан жырсӧ социальнӧя медалан сёрнитчӧмсӧ кырымалӧм йылысь гижӧм заявление подув вылын (водзӧ – заявление), кутшӧмӧс ас кӧсйӧм серти гижӧм формаын сетӧма медалысьлӧн верӧсыс (гӧтырыс) (а сэк, кор медалысьлӧн верӧсыс (гӧтырыс) абу – медалысьлӧн тыр арлыдтӧм челядьӧс оланпас серти петкӧдлысь) (водзӧ – шыӧдчысьяс) олан жырлӧн меститчанін серти меставывса асвеськӧдлан органӧ.
Шыӧдчысь заявление дорӧ содтӧ татшӧм документъяс:
1) шыӧдчысьӧс эскӧдысь документ (сэк, кор шыӧдчысь нимсянь уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, содтӧд сетӧны петкӧдлысьӧс эскӧдысь документ да петкӧдлысьлысь лӧсялана уджмогъяссӧ эскӧдысь документ);
2) документъяс, кутшӧмъяс эскӧдӧны медалысьлысь тыр арлыдтӧм челядьӧс оланпас серти петкӧдлысьлысь уджмогъяссӧ (сэк, кор заявлениесӧ сетӧ медалысьлысь тыр арлыдтӧм челядьӧс оланпас серти петкӧдлысь);
3) документъяс, кутшӧмъяс эскӧдӧны тайӧ Пӧрадоклӧн 2 пунктын индӧм гражданалысь медалыськӧд рӧдвуж йитӧдъяссӧ, кутшӧмъясӧс сетӧмаӧсь суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм налӧн вуджӧдӧм.
4. Шыӧдчысь вермӧ заявлениекӧд ӧттшӧтш сетны:
1) медалысьлӧн кувсьӧм йылысь эскӧдангижӧд;
2) торъя олан жыр медалан сёрнитчӧм, кутшӧмӧс кырымалӧма медалыськӧд, сёрнитчӧм дорӧ содтӧд артмӧдчӧмъяс (сэк, кор кырымалӧма содтӧд артмӧдчӧм);
3) документъяс, кутшӧмъяс эскӧдӧны тайӧ Пӧрадоклӧн 2 пунктын индӧм гражданалысь медалыськӧд рӧдвуж йитӧдъяссӧ, суйӧрсайса канмулӧн компетентнӧй органъясӧн сетӧмаяс кындзи.
Сэк, кор шыӧдчысь аслас кӧсйӧм серти абу сетӧма тайӧ пунктса 1 –3 пунктувъясын индӧм документъяссӧ, меставывса асвеськӧдлан орган заявление да тайӧ Пӧрадоклӧн 3 пунктын индӧм документъяс сетан лун бӧрын мунысь 1 уджалан лунысь оз сёрджык корӧ найӧс ведомствокостса юӧрӧн йитчан пӧрадокын органъясысь да организацияясысь, кодъяс  вӧдитчӧны индӧм документъясӧн (водзӧ – ведомствокостса запрос).
5. Шыӧдчысь заявлениесӧ да тайӧ Пӧрадоклӧн 3 да 4 пунктъясын индӧм документъяссӧ (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти), сетӧ меставывса асвеськӧдлан органӧ татшӧм ногъяс пиысь ӧтиӧн:
1) веськыда;
2) пошта связь организация, корреспонденция вайысь мукӧд организация пыр.
6. Меставывса асвеськӧдлан органӧ заявлениесӧ да документъяссӧ  веськыда сетігӧн колӧ, медым тайӧ Пӧрадоклӧн 3 да 4 пунктъясын индӧм документъясыс (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти) вӧліны подлинникъясӧн.
Меставывса асвеськӧдлан органса специалист вӧчӧ тайӧ Пӧрадоклӧн 3 да 4 пунктъясын индӧм документъяслӧн подлинникъяс вылысь копияяс (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти) да заявление да документъяс сетан лунӧ веськыда приём дырйи бӧр сетӧ шыӧдчысьлы документъяслысь оригиналъяссӧ.
Сэк, кор шыӧдчысь веськыда сетӧма тайӧ Пӧрадоклӧн 3 да 4 пунктъясын индӧм заявлениесӧ да документъяссӧ (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти), меставывса асвеськӧдлан орган пасйӧ индӧм документъяссӧ найӧс сетан лунӧ.
7. Сэк, кор заявлениесӧ да тайӧ Пӧрадоклӧн 3 да 4 пунктъясын индӧм документъяссӧ (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти) ыстӧма пошта связь организация, корреспонденция вайысь мукӧд организация пыр, документъяслысь подлинникъяссӧ оз ыстыны, содтан документъяслӧн копияяслысь стӧчлунсӧ эскӧдӧны да заявлениеын кырымпаслысь збыльлунсӧ эскӧдӧны федеральнӧй оланпастэчас серти.
Меставывса асвеськӧдлан органӧ заявление да документъяс сетан лунӧн документъяс сетан индӧм ногӧн лыддьыссьӧ меставывса асвеськӧдлан органын найӧс пасъян лун. Меставывса асвеськӧдлан орган пасйӧ заявлениесӧ да документъяссӧ меставывса асвеськӧдлан органӧ налӧн воан лунӧ.
8. Заявление да тайӧ Пӧрадоклӧн 3 да 4 пунктъясын индӧм  документъяс сетан лунӧ шыӧдчысьлы веськыда приём дырйи (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти) сетӧны гижсьӧг документъяслысь лыддьӧгсӧ да найӧс примитан кадпассӧ индӧмӧн.
Сэк, кор заявлениесӧ да тайӧ Пӧрадоклӧн 3 да 4 пунктъясын индӧм документъяссӧ (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти) ыстӧма пошта пыр мӧдӧдӧмӧн, гижсьӧгсӧ шыӧдчысьлы ыстӧны пошта пыр мӧдӧдӧмӧн заявлениесӧ документъяссӧ меставывса асвеськӧдлан органын пасъян лунсянь 3 уджалан лун чӧжӧн.
9. Меставывса асвеськӧдлан орган заявление да тайӧ Пӧрадоклӧн 3 да 4 пунктъясын индӧм документъяс сетан (воан) лунсянь 30 календарнӧй лунысь оз сёрджык (сэк, кор тайӧ Пӧрадоклӧн 4 пунктын индӧм документъяссӧ сетӧма шыӧдчысьлӧн кӧсйӧм серти) примитӧ татшӧм помшуӧмъяс пиысь ӧтиӧс сы йылысь, мый:
1) киритӧма торъя оланін фондысь олан жырсӧ да кырымалӧма социальнӧя медалан сёрнитчӧмсӧ;
2) ӧткажитӧма торъя оланін фондысь олан жыр киритӧмын да социальнӧя медалан сёрнитчӧм кырымалӧмын.
Сэк, кор тайӧ Пӧрадоклӧн 4 пунктын индӧм документъяссӧ шыӧдчысь аслас кӧсйӧм серти абу сетӧма, меставывса асвеськӧдлан орган примитӧ вылынджык индӧм помшуӧмъяс пиысь ӧтиӧс ведомствокостса запрос вылӧ бӧръя вочакыв воан лунсянь 3 уджалан лун чӧжӧн.
10. Торъя оланін фондысь олан жырсӧ киритӧмын да социальнӧя медалан сёрнитчӧм кырымалӧмын ӧткажитӧм йылысь помшуӧм примитан подувъясӧн лоӧны сійӧ, мый:
1) шыӧдчысь оз пыр йӧзлӧн категория лыдӧ, кодъяскӧд меставывса асвеськӧдлан органлы тайӧ Пӧрадоклӧн 2 пункт серти быть колӧ кырымавны социальнӧя медалан сёрнитчӧм;
2) шыӧдчысь абу сетӧма либӧ абу тырвыйӧ сетӧма тайӧ Пӧрадоклӧн 3 пунктын индӧм документъяссӧ.
Торъя оланін фондысь олан жырсӧ киритӧмын да социальнӧя медалан сёрнитчӧм кырымалӧмын ӧткажитӧм йылысь помшуӧмын гижсьӧны подувъяс, кутшӧмъяс серти вӧлі примитӧма татшӧм помшуӧмсӧ.
Торъя оланін фондысь олан жырсӧ киритӧмын да социальнӧя медалан сёрнитчӧмсӧ кырымалӧмын ӧткажитӧм йылысь меставывса асвеськӧдлан органлысь помшуӧмсӧ позьӧ обжалуйтны ёрдӧн урчитӧм пӧрадокын.
11. Меставывса асвеськӧдлан орган гижӧмӧн юӧртӧ шыӧдчысьлы торъя оланін фондысь олан жырсӧ киритӧм да социальнӧя медалан сёрнитчӧмсӧ кырымалӧм йылысь помшуӧм примитӧм йылысь олан жыр серти социальнӧя медалан сёрнитчӧмсӧ кырымалан места да кадколаст уведомлениеын индӧмӧн либӧ торъя оланін фондысь олан жырсӧ киритӧмын да социальнӧя медалан сёрнитчӧмсӧ кырымалӧмын ӧткажитӧм йылысь примитӧм помшуӧм йылысь татшӧм помшуӧм примитан помкаяссӧ уведомлениеын индӧмӧн.
Примитӧм помшуӧм йылысь уведомлениесӧ ыстӧны шыӧдчысьлы лӧсялана помшуӧм примитан лунсянь 3 уджалан лун чӧжӧн сэтшӧм ногӧн, медым вӧлі позянлун эскӧдны шыӧдчысьӧн сійӧс босьтӧмсӧ.
12. Олан жыр социальнӧя медалан сёрнитчӧмсӧ кырымалан кадколастыс оз вермы лоны шыӧдчысьлы тайӧ Пӧрадоклӧн 11 пунктӧн урчитӧм уведомление ыстан лунсянь 30 календарнӧй лунысь дырджык.
13. Меставывса асвеськӧдлан орган оформитӧ олан жыр социальнӧя медалан сёрнитчӧмсӧ да сы дорӧ примитан-сетан актсӧ 2 экземплярын, найӧ кырымавсьӧны меставывса асвеськӧдлан органса уполномочитӧм чина мортӧн да шыӧдчысьӧн.
Олан жыр социальнӧя медалан сёрнитчӧмлысь да сы дорӧ примитан-сетан актлысь ӧти экземплярсӧ, кутшӧмӧс кырымалӧма, сетӧны шыӧдчысьлы, мӧд экземплярсӧ видзӧны меставывса асвеськӧдлан органын.».
